8. SEXU ASKATASUNAREN AURKAKO DELITUAK (II)
I. EXIBIZIONISMOA ETA SEXU ZIRIKATZE DELITUAK
1. EXIBIZIONISMOA:
Babesten den OJ sexu ukiezintasuna denez, adingabeak eta ezgaiak izango dira biktimak. Printzipioz adingabe edo ezgai horiek babestu nahi dira DISTORTSIOETATIK. Hau horrela, KP inkoerentzia batzuetan erortzen da. Izan ere, KPk adingabeak aipatzen ditu eta ez aldiz -16 urtetakoak eta honek ez du inolako zentzurik. Izan ere 16-18 urteko adingabe baten adostasuna onartzen bada, nola babestuko da distortsio posible batzuetatik? Hau da, 16 urteko pertsona batek adostasuna eman dezake sexu harremanak izateko eta exibizionismo batek distortsionatu egiten al du pertsona horren kontzepzio sexuala? 
Hala ere, pentsatu izan da ere, adin txikikoek horrelako irudiak ikustea modu natural batean (adibidez, pertsona bat biluzik ikustea, sexualitateari buruz heziketa jasotzea...) garrantzitsua dela pertsona horrentzat sexualitateari buruzko trantsizio natural bat izateko. Beraz, kontuz ibili beharko da zein portaera debekatzen ditugun. Galdatzen dena da adin txikiko horren desadostasuna egotea portaera horren aurrean edo adostasun biziatua.
EZAUGARRIAK:
· Portaera tipikoak izaera lizun bat izan beharko du. 

· Ez da emaitzazko delitua, ondorioz, galdatzen dena da portaera horrek egokia izan behar duela instinto sexualak esnatzeko eta bestalde, ez da inongo gorputz kontakturik galdatzen.

· Ezgaien babesa: subjektu pasiboak adin gabeak eta ezgaiak dira. Adin gabeak iritsiko dira gaitasun horretara baina ezgaien kasuan ezgaitasun hori iraunkorra da. Beraz, honek suposatuko luke ezgaien eskubidea ukatzea sexualitatearekin kontaktua izateko. Ondorioz, ezgaien babesa kasuz kasu kontu handiz interpretatu beharko da.

· Tipo penalak exibizio lizuna 'exekutatu' eta 'exekutarazi' aditzak erabiltzen ditu, beraz, posible izango da subjektu aktiboak beste pertsona bat erabiltzea biktimen aurrean exibizionismoa burutzeko.

· Delitu pilaketak: posible al da exibizionismoa eraso edo abusu sexual batekin delitu pilaketa burutzea? Pentsa daiteke exibizionismoa beste delituetan ematea adibidez, eraso sexual batean delitugileak biluztu egin beharko du, baina kasu horretan ez da zigortuko exibizionismoa, baizik eta soilik eraso sexuala. Baina beste batzuetan posible da, adibidez, subjektu aktiboak behartzen badu haur bat harreman sexual bat ikusten eta harreman sexual hori abusu bat bada, abusu hori subjektu aktibo berdinak eraginda, hor abusu sexuala eta exibizionismoa egon daiteke pilaketan.

· Tipo subjektiboari dagokionez, animo lizun berezi bat galdatu behar da. Kasu honetan beharrezkoa izango da, izan ere, bestela nudismoa bezalako ekintzak exibizionismo gisa kontsideratuko lirateke. 
Exibizionismoa zer denaren inguruan eboluzio bat egon da. Hau da, orain argi eta garbi exibizionismoa dagoela esan daiteke, adibidez, adin nagusiko bat adin txikiko baten aurrean masturbatzea. Baina duela urte batzuk, exibizionismoa kontsideratzen zen bi pertsona kalean muxu ematen egotea. Ondorioz, tipo subjektiboa horrelako kasuetan garrantzitsua da mugak ezartzeko. 
2. SEXU ZIRIKATZE DELITUAK
EZAUGARRIAK KP 186:
· Subjektu pasiboa ezgaia edo adin txikikoa izango da.

· Material pornografikoaren bitartez burutu beharko da sexu zirikatzea edo probokazio sexuala. Zer da material pornografikoa? Ondo bereiztu behar da material pornografikoa kreazio literario edo artistikotik. Material pornografiko kontsideratzeko, lizuna izan beharko du, baina modu zuzenean, zakarrean, agerian eta potentzialki iraingarrian (grotesco, grosero...). Hau oso baloratiboa da eta ZPean beharrezkoa da interpretazio murrizkorra egitea. Doktrinaren arabera, gai izan beharko du material horrek pertsona horren sexualitatearekiko edo heziketa sexualarekiko distortsio bat sortzeko. Ondorioz, egon daitezkeen zalantzak izango dira, nola bereiztu zer den estetiko edo erotiko (ez dena zigortzen), material zakar horietatik oso baloratiboa delako eta kasuz kasu ikusi beharko lirateke. Printzipioz, material hori izango dira bideoak, argazkiak, irudiak, ahotsak eta soinuak, baldin eta gai badira pertsona bat kitzikatzeko (exzitatzeko). Normalean zigortu izan dira ere, agresiboak edo deformatuak izan diren harreman sexualak. Aldiz ez da zigortu adin txikikoei sex-shop gisako dendetan saltzen diren objektuak erakustea, izan ere, hauek ez direla gai kontsideratu izan dira, distortsio hori sortzeko. 

· Hedapen zuzena: erabiltzen diren aditz tipikoak materiala 'saldu, hedatu, erakutsi' gisakoak dira. Bestalde, hedapen horrek zuzena izan beharko du eta ez dira zigortuko supostuak non, material hori hedatzea zeharkako moduan. Adibidez, demagun kioskero batek porno aldizkariak saltzen dituela eta despistean aldizkaria irekita zegoelako irudiak ikusten direla, hori ez litzateke zigortuko.
II. PROSTITUZIOA:
1. SARRERA:
Diru truke izaera sexuala duten zerbitzuak eskeitzea izango litzateke prostituzioa. Esan beharra dago, tradizionalki marginazioarekin oso lotuta egon dela, hau da, prostituzioa praktikatu den giroa marginaziozkoa izan da. Gaur egun aldiz, hori ez da horrela, prostituzio mota asko dago eta luxuzkoa ere existitzen da.
Prostituzioa egikaritzen den pertsona ez da zigortzen, baina estatu espainiarrean beretaz aprobetxatzen dena zigortzen da: proxeneta. Hala ere, esan beharra dago proxenetismoa ez dela beti zigortu. Bestalde, prostituzioa erradikatzeko saiakerak egin izan dira eta horren ondorioak praktikatzen jarraitzea izan da, baina baldintza higieniko okerragoetan eta marginazio giro handiagoan, prostituten zaurgarritasuna larriagotuz.
Gaur egungo eztabaida politiko kriminalari dagokionez, ea zer puntutaraino legalizatu behar den izango litzateke. Autore batzuk diote ez litzatekeela legalizatu behar ideia edo klitxe bat nagusitzen dela emakumea objektu gisa kontsideratzearena gizonezkoaren apetitu sexuala asetzeko. Aldiz, beste batzuk diote legalizazioak beste abantailak dituela higienearen ikuspuntutik, eskubideen ikuspuntutik...

2. KP 187:
Zigortzen dena da, pertsona bat behartzea prostituzioa determinatzen. Bestalde, behartze hori indarkeria edo beldurtaraztearen bitartez burutuko da, baita iruzurraren eta baita nagusitasun abusuaren bitartez. KPk ez du desberdintzen marko penalean modalidade bat edo beste ematen bada, nahiz eta modalidade bakoitzak biktimaren borondatea gehiago edo gutxiago kaltetzen duen. Beraz, proportziokotasun P. urratzen dela ulertu daiteke.
Gaur egun proxenetismoa zigortzen da 2003tik aurrera. Zer izango litzateke hau zigortzea eta zeintzuk dira proxenetak? Izan ere gauza bat da pertsona bat da behartzea eta beste gauza bat hortik abantaila ekonomiko bat lortzea. KPk dio, proxenetismoa egongo dela baldin eta biktimaren zaurgarritasun pertsonal edo ekonomikoa aprobetxatzen bada edo biktimari ezartzen baldin bazaizkio baldintza abusiboak bere prostituzioaren praktika horretan. Hau da, supostu hauek emanez gero, biktimaren esplotazio bat ematen dela kontsideratuko litzateke: proxenetismoa.
Adibidez, pertsona batek taberna bat dauka eta badaki prostitutak sartzen direla. Ondorioz, sarreratxo bat kobratzen die eta gainera uzten die gela bat bertan bere zerbitzuak burutu nahi badituzte. Hori ez litzateke proxenetismo gisa kontsideratuko. Doktrinaren arabera, oso garrantzitsua da jakitea prostitutak zenbat kobratzen duen, hau da, zein ehuneko eramango duen prostitutak eta zein ehuneko kudeatzaileak. Bestalde, dependentzia sendo bat suposatzen duten kasuak ere kontsideratzen dira, hau da, prostitutaren aldetik enpresariarekiko dependentzia. Adibidez, dirua zuzenean prostitutak ez eskuratzea edo jasotzea, nahiz eta gero portzentai bat jaso. 
Gainera, lana egiteko espazio konkretu bat ematen badiote eta giltzaperaturik badaude, normalean kontsideratuko da proxenetismoaren zantzu bat dagoela, aparte egon daitezkeen delitu pilaketa posibleez gain. 
Zigor larriagoak ezarriko dira, baldin eta subjektu aktiboa autoridadea/funtzionarioa bada eta izaera hori aprobetxatzen badu delitua burutzeko. Baita ere zigor larriagoa ezarriko da subjektu aktiboa erakunde kriminal baten kide bada; eta baita ere biktimarenganako arrisku larria sortzen bada osasunarekiko edo fisikoki.
Delitu pilaketei dagokionez, portaera hau zigortu daiteke pilaketa erreal bitartez beste delituekin, hala nola, eraso sexualak, abusu sexualak... 
3. KP 188:
Adingabeen edo urritasuna pairatzen dutenen prostituzioa induzitu, sustatu zein erreztea, edo hortik etekin ekonomikoa ateratzea zigortzen da. Hemen ez da indarkeria edo beldurtaraztea aipatzen kasu hori eraso sexuala litzatekeelako. Errezteari dagokionez, ez litzateke hori sopikun baten figura? Kasu honetan sopikun baten portaera egile batena kontsideratuko litzateke. Bestalde, egite hutsezko delitu bat izango litzateke, hau da, ez da emaitzarik eskatzen eta doktrinaren ustez delitu honen saiakera ez da posible. 
Gainera, aldagai desberdinen arabera zigor larriagoak ezarriko dira: adina (-16 urte baino gutxiago baditu gehiago zigortuko da) eta indarkeria eta beldurtaraztearekin zerikusia duten eszenarioak identifikatzen baditugu, zigor kualifikatuak ezarri daitezke. 



III. XEDAPEN ERKIDEAK:
Sexu askatasunaren aurkako delitu guztietan aplikagarri zaie ondorengoa (191 eta hurrengo artikuluak):
· Delitu hauek jarraituak izateko biktimaren salaketa beharrezkoa da. Beraz, biktimak margena du erabakitzeko salatu nahi duen edo ez. Hala ere, adin gabeen kasuan MF erabaki dezake. Gai oso sensiblea denez, biktimari aukera ematen zaio erabakitzen. Baina demagun, biktima berrerorlea dela eta bortxatzen duen azken biktimak ez dio salatu nahi, hor noren interesak gailendu behar dira? Gizartearenak edo biktimarenak? 

· Barkamenak ez du ezertarako balio. Behin salaketa jarrita prozesuak aurrera jarraituko du eta biktimaren barkamenak ez du ezer aldatuko.

· Delitu hauetan, zigorraz gain, zaintzapeko askatasuna ezartzen da. Salbuespen bakarra izan daiteke, delitugilearen lehen delitua baldin bada.

· Delitu hauek lokal batean burutu badira, hauek istea ere zigortu daiteke.

· Guraso agintea eta mantenua galdu daiteke. 

